1. OPĆINA STARI GRAD SARAJEVO, ulica Zelenih beretki broj 4, koju zastupa  državni službenik Mirsada Smajić, dipl.iur. po ovlaštenju datom Rješenjem Općinskog vijeća Stari Grad Sarajevo broj: 02-45-391/23 od 12.06.2023. godine  (u daljem tekstu: Naručilac) 


ID broj: 4200738880009


PDV: 200738880009


Telefon: 033/282-385

Fax: 033/220-804


e-mail: info@starigrad.ba

web: www.starigrad.ba 

2. „ITINERIS“ d.o.o. Tuzla sa sjedištem u Tuzli, Pozorišna bb, 75000 Tuzla, koga zastupa direktor Alma Suljetović (u daljem tekstu: Vršilac usluge)      


ID broj: 4209718600007

PDV broj: 209718600007

Telefon: 035/364-271
            Fax: 035/364-272

            Web: www.itineris.ba 
            zaključili su:
U G O V O R

za nabavku:
Usluga održavanja programa i podrške korisnicima paketa za općinski matični  

  registar Datanova i administracija sistema matičnog registra za period od

      01.07.2023. godine do 30.06.2024. godine, Općina Stari Grad Sarajevo
                                                             Član 1.
Predmet ugovora je: Usluga održavanja programa i podrške korisnicima paketa za općinski matični registar Datanova i administracija sistema matičnog registra za period od 01.07.2023. godine do 30.06.2024. godine, Općina Stari Grad Sarajevo, a sve prema Ponudi/Predračunu broj: 03-07-MI-P/2023 od 01.07.2023. godine koja je sastavni dio Ugovora, a u skladu sa Odlukom o nabavci broj: 01/1-11-1-234/23 od 08.08.2023. godine.
Član 2. 

OBAVEZE VRŠIOCA USLUGE:

1. Nadogradnja (održavanje) programskih modula i baza podataka u slučajevima 
    kada zakonodavac propiše izmjene koje se odnose na izvještaje i poslovne procese 

    koje je moguće implementirati dodavanjem ili modifikovanjem postojećih 

    komponenti programa. Zakonske izmjene koje po svojoj prirodi zahtijevaju 

    velike promjene na arhitekturi sistema (programa) nisu predmet redovnog 

    održavanja programa i posebno se dogovoraju.
2. Otklanjanje nedostataka i eventualnih grešaka u programu, ali ne i grešaka u podacima 

    i dokumentima koje Naručilac vodi. Za greške prilikom unosa podataka odgovoran je 

    isključivo NARUČILAC. 
3. Nadogradnja programa i baza podataka bez dodatne naknade u slučaju kada Vršilac 

    usluge proizvede nove verzije programa u cilju unapređenja pouzdanosti i kvaliteta, 

    kao i neophodna prilagođavanja novim verzijama operativnog sistema i baza podataka. 

    Nove verzije programa i prateća dokumentacija (uputstva, priručnici) bit će besplatno 

    dostavljeni  (ili instalirani) kod Naručioca.

4. Pomoć korisnicima prilikom upotrebe programa putem telefona, svakim radnim danom 

    od 08:00 – 16:00 h. 

5. Neograničen broj intervencija udaljenim pristupom u cilju održavanja programa i baza 

    podataka. Udaljenim pristupom Vršilac usluge će se koristiti samo u dogovoru sa 

    Naručiocem i uz prethodnu najavu.
6. Kontinuirano praćenje procesa replikacije podataka iz općinskog matičnog registra u 

    Jedinstveni centralni matični registar Federacije BiH.

7. Kontrola pristupa aplikaciji i podacima kroz modul za administriranje aplikacije, što 

    uključuje dodjeljivanje i ukidanje korisničkih profila, te administriranje pristupa 

    mrežnim resursima putem Active Directory alata ili ekvivalentnog alata za upravljanje.
8. Povrat memorisanih podataka, obnavljanje rada računarskog sistema nakon ispada.

9. Savjetovanje prilikom pripreme plana održavanja i razvoja sistema.

10. Svi podaci o poslovanju Naručioca koji su tokom intervencija dostupni Vršiocu 

      usluge predstavljaju poslovnu tajnu i Vršilac usluge se obavezuje na njeno čuvanje.
Član 3.

OBAVEZE NARUČIOCA:

1.  Obezbijediti tehničke preduslove za ispravno funkcioniranje programa (operativne 

     sisteme za server i radne stanice, server za upravljanje bazom podataka i stabilno i 

     sigurno mrežno okruženje).

2. Blagovremeno obezbijediti direktnu telefonsku liniju ili sigurnu Internet vezu za 

    server. Ova linija/internet je preduslov za daljinsko održavanje programa i sistema.

3. Naručilac je dužan obezbjediti pristup bazama podataka administratoru baze podataka 

    Vršioca usluge kako bi se osiguralo održavanje istih i pravilno korištenje programa.

    Vršilac usluge se obavezuje da će bazama podataka pristupati isključivo nakon 

    što dobije saglasnost od Naručioca. Prije početka intervencije koja 

    podrazumijeva pristup bazama podataka bit će objašnjena njena svrha i mjesto 

    uticaja intervencije. Prije početka intervencije potrebno je da ovlaštena osoba, 

    uposlena kod Naručioca (administrator sistema), sačini rezervnu kopiju podataka. 
4. Administrator informacionog sistema Naručioca je dužan praviti rezervnu (sigurnosnu) 

    Kopiju baza podataka najmanje jedanput sedmično i smještati je na prenosivom mediju 

    i mrežnoj lokaciji. 

5. Administrator informacionog sistema Naručioca je dužan vršiti nadogradnju klijent 

    programa.

                                                                    Član 4.
Osoba zadužena ispred Službe za odnose s javnošću i informacioni sistem se zadužuje za svakodnevno nadgledanje rada sistema matičnog registra i komunikaciju sa Vršiocem predmetnih usluga je Adelis Lagumdžija (Administrator u daljem tekst Ugovora). Administarator se obavezuje da  stupi u kontakt sa Vršiocem usluge i dogovori termin vršenja usluge za predmetnu nabavku. Naručilac zadržava pravo jednostranog raskida ugovora, ako se ne ispoštuje dogovoreni termin vršenja usluge i obaveze Vršioca usluge iz člana 2. ovog Ugovora.

Član 5.
Naručilac se obavezuje da će plaćanje izvršiti u cjelokupnom iznosu od 3.510,00 KM sa PDV-om, u roku od 15 (petnaest) dana od dana prijema fakture za cjelokupni period trajanja ugovora. Vršilac usluge je dužan na fakturi OBAVEZNO napisati broj ovog Ugovora.  

Ukoliko se Naručilac ne pridržava dogovorenog roka plaćanja prema stavu 1. ovog člana i ispostavljenoj fakturi, tada duguje Vršiocu usluge, pored glavnice, bez bilo kakve daljnje opomene, i kamate za kašnjenje sa plaćanjem. Stopa zakonskih kamata na kašnjenje sa plaćanjem jednaka je visini stope zatezne kamate propisane zakonom.
Ako Naručilac zakasni sa izvršenjem novčane obaveze, Vršilac usluge ima pravo, bez ikakve daljnje opomene, na posebnu naknadu u iznosu 100,00 KM, a u skladu sa važećim Zakonom o finansijskom poslovanju FBiH.
Vršilac usluge ima pravo na posebnu naknadu iz prethodnog stava ovog člana bez obzira na to je je li pretrpio štetu zbog kašnjenja Naručioca.
Prethodne odredbe ovog člana ni na koji način ne umanjuju, ne ograničavaju  niti isključuju pravo Vršioca usluge na naknadu štete, troškove postupka prinudne naplate i ostala prava koja mu pripadaju zbog kašnjenja Naručioca.

                                                                 Član 6.
Ugovorena cijena usluge iznosi:

                                                  CIJENA:      3.000,00 KM 

       PDV:         510,00 KM

UKUPNO:    3.510,00 KM
slovima: (trihiljadepetstotinadeset i 00/100 KM)       
Član 7.

U slučaju probijanja rokova utvrđenih članom 2. ovog Ugovora, Vršilac usluge će platiti ugovorenu kaznu u iznosu od 1,0% vrijednosti ugovorene usluge, za svaki dan kašnjenja, do urednog ispunjenja, s tim da ukupan iznos ugovorene kazne ne može preći 10% od ukupne ugovorene vrijednosti usluge. Odabrani Vršilac usluge je dužan platiti ugovorenu kaznu u roku od 7 (sedam) dana od dana prijema zahtjeva za plaćanje od strane ugovornog organa. Ugovorni organ neće naplatiti ugovorenu kaznu ukoliko je do kašnjenja došlo usljed više sile. Pod višom silom se podrazumjeva slučaj kada ispunjenje obaveze postane nemoguće zbog vanrednih vanjskih događaja na koje izabrani Vršilac usluge nije mogao uticati niti ih predvidjeti.

                                                                    Član 8.
Naručilac se obavezuje da neće samoinicijativno ili preko trećih lica vršiti otklanjanje grešaka i drugih neophodnih izmjena u programima te instalirati broj licenci veći od broja odobrenog od strane Vršioca usluge. Pribavljanje neophodnih podataka za postizanje interoperabilnosti programa s drugim, nezavisno stvorenim programom ili određenom računarskom opremom se vrši pismenim zahtjevom za pružanje uvida u dokumentaciju programa i baze podataka. Podatak dobiven prethodnom radnjom ne smije se saopštiti drugima ili koristiti u druge svrhe, posebno za stvaranje ili plasman drugog računarskog programa.
                                                                    Član 9.
Ovaj Ugovor je obavezujući u okviru ugovorenih obaveza Naručioca i Vršioca usluge. Bilo kakva izmjena ovog ugovora ili bilo kojeg njegovog dijela nisu mogući bez pismene saglasnosti obje strane.

                                                                   Član 10. 
Nakon prestanka trajanja ovog Ugovora Naručilac ima pravo da nastavi da koristi programski paket u stanju zatečenom na dan raskida/prestanka trajanja.
                                                                 Član 11.

Sve eventualne sporove koji nastanu iz ovog Ugovora, potpisnici će nastojati riješiti sporazumom i u duhu dobrih poslovnih običaja. U slučaju spora koji bi proizašao iz interpretacije ili primjene ovog Ugovora, a koji ne može biti dogovorno riješen, nadležan je sud opće nadležnosti prema sjedištu tužene strane. 

                                                                 Član 12.

Ovaj Ugovor sačinjen je u 6 (šest) istovjetnih primjeraka, od kojih Naručiocu pripada  4 (četiri), a Vršiocu usluge 2 (dva) primjerka. 

Zasnovanost Ugovora na zakonu potvrđuju:
Tarik Aščić, stručni saradnik za ajvne nabavke

Aldiana Kavazović, dipl.pravnik

predsjednik Komisije za javne nabavke

  „ITINERIS“ d.o.o. Tuzla                                       Po ovlaštenju datom Rješenjem 

                                                                               Općinskog vijeća Stari Grad Sarajevo 

                                                                           broj: 02-45-391/23 od 12.06.2023. godine  

         Alma Suljetović
                                         Mirsada Smajić, dipl.iur.                                                                                                                                                                                                                                                                                                                                    

Broj: ______________



            Broj: 01/1-11-1-234/23   Tuzla, _____________



            Sarajevo, 08.08.2023. godine

